Unión del Pueblo Navarro (UPN) talde parlamentarioari atxikitako foru parlamentari Ángel Ansa Echegaray jaunak idatziz erantzuteko galdera egin du (11-25PES-00031), Nafarroan datuak prozesatzeko zentroen instalazioen inguruan. Hona hemen Nafarroako Gobernuaren Unibertsitateko, Berrikuntzako eta Eraldaketa Digitaleko kontseilariak ematen dion informazioa:
Nafarroako Gobernua lan egiten ari da gure komunitatea oinarri teknologikoa eta ikerketakoa duten enpresek inbertitzeko lurralde gisa posizionatzeko. 
Hori dela-eta, harreman zuzenean gaude sektoreko enpresekin, gure komunitatea haientzako aukera dela erakusteko. Administrazioak sektore enpresarialarekin dituen elkarrizketa guztiak enpresa-sekretutzat hartzen ahal dira, interes enpresarial eta komertzial legitimoen kategorian kalifikatzen ahal den informazioa izateagatik, berori ezagutarazteak kalte egiten ahal diolako lehiazko eta negoziaziozko posizioari aldeen merkatuan; beraz, azken batean badaude zuzenbidean oinarritutako arrazoiak aipatutako informazioa ez ematea erabakitzeko.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

